
GOUVÈNÈ CUOMO ANONSE PREVOST AP KÓMANSE KONSTRIKSYON OTOBIS MTA NAN NOUVO 

ETABLISMAN AN KI TE AGRANDI NAN PLATTSBURGH 

 

Pwojè agrandisman $26 milyon dola lye a kontra MTA $164 milyon, kreye plis djòb 

 

Gouvènè Andrew M. Cuomo jodia te anonse ke Prevost, yon divizyon nan gwoup Volvo ki espesyalize 

nan otobis transpòtasyon ak asanblaj otobis, te ouvè yon nouvo liy pwodiksyon nan yon konpayi sè Nova 

Otobis nan etablisman ki te agrandi nan Plattsburgh la. Liy pwodiksyon sa a se premye liy Prevost nan 

Etazini. 

 

Pwojè agrandisman $26 milyon sa a lye a prim Metropolitan Transportation Authority (MTA) pou bati 

300 otobis pou vwayaj sou wout la ki vo $164 milyon dola. Lè li fini, pwojè agrandisman an pral kreye 

plis pase 50 nouvo djòb nan etablisman Plattsburgh la. Konbine avèk yon kontra $195 milyon MTA pou 

414 otobis Nova pou transpò vil New York MTA, kantite anplwaye nan etablisman an pral ogmante a plis 

pase 250 moun. 

 

“Agrandisman sa ke Prevost fè a se bòn nouvèl pou North Country – lap pote nouvo djòb ak enèji nan 

Plattsburgh ak plis ranfòse konpetitivite konpayi an nan rejyon an,” Gouvènè Cuomo te deklare. 

“Apwòch nou a devlopman ekonomik te toujou pou sipòte opòtinite lokal epi envesti nan baz la, e pwojè 

sa a se yon lòt egzanp sou fason apwòch sa ap kreye travay pou Nouyòkè yo. Mwen fyè dèske Eta ap 

sipòte agrandisman Prevost, e map rete tann pou m wè endistri manifakti sa nan-eta kontinye ale 

delavan.” 

 

Prevost te envesti $26 milyon dola nan etablisman Plattsburgh pou antreprann yon agrandisman 10,000 

pye kare, sa ki pral akomode yon liy pwodiksyon asanblaj. Li swiv entwodiksyon yon tès flòt 90-machin 

otobis menm jan nan 2011. Premye machin Prevost yo te soti nan chèn lan nan kòmansman mwa sa a.  

 

Gade youn nan otobis Prevost yo la. 

 

Selebre senkyèm ane l nan Plattsburgh, konpayi sè Prevost, Nova Bus, pral bay 414 otobis lokal a 

transpò MTA vil New York, avèk posibilite pou bay jiska 700 machin adisyonèl. Sa a se premye kòmann 

inik ki pi enpòtan pou otobis ki pat janm fèt nan transpò vil New York MTA a otobis Nova li te kòmanse 

fabrikasyon otobis transpò pou MTA nan Plattsburgh nan ane 2009. Yo pworam livrezon nouvo otobis yo 

ant mitan ane 2015 ak mitan 2016. 

 

Gwoup Volvo se pwopriyetè Nova Bus ak Prevost. 

 

Gaétan Bolduc, Prezidan Prevost te deklare, “Kòm yon lidè mondyal nan endistri otobis transpòtasyon, 

nou fyè anpil dèske pouswit enfatigab ekselans mennen nou nan dènye segman mache Ameriken sa a. 

Premye liy asanblaj sa a nan Etazini pral pèmèt nou ogmante pozisyon konpetitif konpayi an.” 

 

Prezidan ak PDG MTA Thomas F. Prendergast te deklare, “MTA lwen pou l pi gwo operatè otobis nan 

Amerik di Nò, e nou kontan pou n pote travay ak biznis nan North Country anmenmtan nap pote nouvo 

otobis modèn a plis pase 2.5 milyon kliyan otobis chak jou. Pwogram Kapital MTA a te yon motè 

enpòtan pou ekonomi North Country, e travay san relach tout moun nan izini sa yo pral benefisye tout 

moun ki konte sou sèvis otobis nou yo.” 

 

Devlopman Empire State, ajans devlopman ekonomik New York, te bay $200,000 nan sibvansyon pou 

nouvo liy asanblaj la an sipò nouvo djòb li pral kreye.  

 

Prezidan Devlopman Empire State, PDG & Komisyonè Kenneth Adams te deklare, “Jodia, grasa lidèchip 

Gouvènè Cuomo, konpayi yo ki rekonèt mondyalman tankou Prevost ak Nova Bus te ogmante mendèv 

yo ak posibilite pou pwochen kwasans anjeneral. Kòm yon rezilta nan pwojè agrandisman sa a, Prevost 

ap pi byen pozisyone pou reponn a bezwen gwo kliyan li yo tankou MTA ak pou fè konpetisyon nan 

mache mondyal la, ak benefis ekonomi lokal la.” 

 

“Nou kontan anpil paske transpò vil New York te renouvle konfyans li nan konpayi nou an. Kòm nap 

selebre 5yèm anivèsè nou nan Plattburgh ane sa a, renouvle patenarya nou avèk transpò NYC se yon 

bon opòtinite pou ranfòse prezans nou nan Etazini,” te deklare Mesye. Jean-Pierre Baracat, Prezidan 

Otobis Nova. 

 

Senatè Betty Little te deklare, “Agrandisman etablisman an ak kreyasyon nouvo djòb se bòn nouvèl pou 

rejyon nou an. Rejyon vil New York pral benefisye tou, avèk ajou bon jan kalite otobis nan flòt MTA a ki 

pral sèvi kliyan yo byen pou anpil ane kap vini. Sa a se yon gwo patenarya prive ak piblik pou nò ak sid 

eta e pifò nan kredi a ale jwenn konpayi sa a ansanm avèk travayè li yo ki te fè yon bèl pwodui 

transpòtasyon la nan Plattsburgh.” 

 

Manm Asanble Janet Duprey te deklare, “Pandan mwen tap kondwi nan Plattsburgh lòt jou, mwen te 

rankontre avèk yon otobis Prevost ki tap fè yon tès kondwi. Se yon bèl otobis ki pral san dout sèvi pasaje 

MTA yo egalman. Patenarya piblik-prive sa a se tout bagay ki pi espesyal kòm otobis sa yo ap konstwi 

nan Plattsburgh pa travayè North Country yo pou bay transpòtasyon konfòtab, otobis modèn pou pasaje 

vil New York yo.” 

Sipèvizè Vil Bernie Bassett te deklare, “Pwojè agrandisman reyisi Prevost nan vil Plattsburgh se bòn 

nouvèl pou ekonomi lokal la. Kanpis la se kay tou Nova Bus, yon lòt lidè nan endistri a. Siksè Nova ak 

prevost valide sipò biwo Gouvènè a ak relasyon avèk lidè yo nan nò eta.” 

 

Majistra Plattsburgh James Calnon te deklare, “Nou kontan paske agrandisman Prevost preske fini e 

pwodiksyon sa sou plizyè santèn nouvo otobis MTA yo an plen elan. Aktivite ekonomik ki soti nan pwojè 

sa a pral benefisye non sèlman kominote Plattsburgh la, men tout rejyon North Country a. Mwen 

remèsye Gouvènè Cuomo, Devlopman Empire State, MTA, Prevost/Nova Bus ansanm avèk tout otorite 

lokal ak eta yo paske yo te vini ansanm pou fè sa posib.” 

 

Prezidan Lejislati Konte a Samuel R. Dyer te deklare, “Avèk Prevost kap avanse nan mache Etazini an ak 

ouvèti premye liy pwodiksyon nan Konte Clinton, konpayi an pral non sèlman anmezi pou l fè pi bon 

konpetisyon, men agrandisman l pral egalman ranfòse wòl North Country kòm yon lidè nan endistri 

transpòtasyon an e li pral kreye plizyè douzèn nouvo djòb. Nou aplodi Gouvènè a paske li sipòte pwojè 

sa a e nap rete tann pou pati nò a pwodui otobis transpòtasyon ke yo delivre nan pati sid la nan nouvo 

ane a.” 

 

Konsèy Devlopman Ekonomik Rejyonal North Country ak President Chanm Komès North Country a, te 

deklare, “Achèvman nouvo espas pou operasyon asanblaj machin transpòtasyon Prevost Etazini nan 

Plattsburgh se yon lòt pwogrè pou North Country. Li reprezante yon lòt siksè nan devlopman gwoup 

ekipman transpòtasyon nou an kap grandi, ansanm avèk yon lòt siksè nan atire ak òganize operasyon 

Etazini pou Canada ak konpayi entènasyonal yo. Nou voye remèsiman nou bay Gouvènè Cuomo pou sipò 

l pandan tout pwosesis la, a MTA pou konfyans yo nan otobis yo ke Nova ak Prevost te fè nan New York, 

ak pou Volvo ak Nova pou patenarya ekonomik yo. Annavan pou pi devan!” 

 

Tony Collins, Ko-Prezidan Konsèy Devlopman Ekonomik Rejyonal North Country ak Prezidan Inivèsite 

Clarkson, te deklare “Atravè apwòch Gouvènè Cuomo ki baze sou rejyon an pou etabli priyorite 

delvopman ekonomik, nou te byen pozisyone pou sipòte ekipman transpò fabrikan yo nan North 

Country epi ede yo pran avantaj nan tandans nasyonal nan direksyon pou ogmante transpòtasyon piblik. 

North Country ap aktive renesans ekonomik ti vil ak kominote riral Eta New York yo nan stimile kwasans 

nan antrepriz transpò yo tankou Prevost ansanm avèk biotech, endistri manifakti ak enèji. Makonnen 

avèk atou North Country genyen nan edikasyon siperyè ak inisyativ fòmasyon travay kalifye, kalite 

envestisman prive-piblik sa yo balize pwochen kwasans.” 

 

 

Enfòmasyon sou Prevost 

Prevost se yon fabrikan enpòtan machin komèsyal modèn nan North American ak yon lidè mondyal nan 

pwodiksyon machin transpò wo kalite pou konvèsyon. Selebre 90yèm anivèsè l nan 2014, Prevost gen 

etablisman manifakti prensipal li nan Sainte-Claire, Quebec ak yon liy asanblaj machin transpò pasaje 

nan Plattsburgh, New York. Avèk rezo ki pi vas nan Etazini ak Canada, Pyès ak sèvis Prevost gen ladan 11 

sant sèvis ki lokalize stratejikman, plis pase 150 founisè sèvis sètifye ak fòme Prevost, ak yon rezo pyès 

konplè ki sèvi pou tout mak ak modèl. Prevost se yon pati nan Gwoup Volvo, yon fabrikan nivo mondyal 

kamyon, otobis, ak konstriksyon ekipman ansanm avèk motè maren ak endistriyèl. 

www.prevostcar.com.  

 

Enfòmasyon osijè Otobis Novo 

Otobis Nova se yon founisè mondyal solisyon transpò dirab nan Amerik di Nò, sa ki gen ladan otobis 

hybrid, machin wo kapasite ak sistèm transpòtasyon entelijan entegre. Konpayi an konte sou yon ekip ki 

antrene nan difikilte transpò piblik osijè mobilite, sekirite ak pwodiktivite. Nova Bus se yon pati nan 

Gwoup Volvo. Pou jwenn plis enfòmasyon sou pwodui ak sèvis Nova Bus, tanpri vizite 

www.novabus.com. 

